
ನಾಟ್ಯಶಾಸ್ತ್ರಂ ಅಧ್ಯಾಯಃ 22

.. ಶ್ರೀರಸ್ತು ..
ಭರತಮುನಿಪ್ರಣೀತಂ ನಾಟ್ಯಶಾಸ್ತ್ರಂ
ಅಥ ದ್ವಾವಿಂಶೋಽಧ್ಯಾಯಃ .
ಸಾಮಾನ್ಯಾಭಿನಯೋ ನಾಮ ಜ್ಞೇಯೋ ವಾಗಂಗಸತ್ತ್ವಜಃ .
ತತ್ರ ಕಾರ್ಯಃ ಪ್ರಯತ್ನಸ್ತು ನಾಟ್ಯಂ ಸತ್ತ್ವೇ ಪ್ರತಿಷ್ಠಿತಂ .. 1..

ಸತ್ತ್ವಾತಿರಿಕ್ತೋಽಭಿನಯೋ ಜ್ಯೇಷ್ಠ ಇತ್ಯಭಿಧೀಯತೇ .

ಸಮಸತ್ತ್ವೋ ಭವೇನ್ಮಧ್ಯಃ ಸತ್ವಹೀನೋಽಧಮಃ ಸ್ಮೃತಃ .. 2..
ಅವ್ಯಕ್ತರೂಪಂ ಸತ್ತ್ವಂ ಹಿ ವಿಜ್ಞೇಯಂ ಭಾವಸಂಶ್ರಯಂ .

ಯಥಾಸ್ಥಾನರಸೋಪೇತಂ ರೋಮಾಂಚಾಸ್ರಾದಿಭಿರ್ಗುಣೈಃ .. 3..
ಅಲಂಕಾರಾಸ್ತು ನಾಟ್ಯಜ್ಞೈರ್ಜ್ಞೇಯಾ ಭಾವರಸಾಶ್ರಯಾಃ .
ಯೌವನೇಽಭ್ಯಧಿಕಾಃ ಸ್ತ್ರೀಣಾ ವಿಕಾರಾ ವಕ್ತ್ರಗಾತ್ರಜಾಃ .. 4..
ಆದೌ ತ್ರಯೋಽಙ್ಗಜಸ್ತೇಷಾಂ ದಶ ಸ್ವಾಭಾವಿಕಾಃ ಪರೇ .

ಅಯತ್ನಜಾಃ ಪುನಃ ಸಪ್ತ ರಸಭಾವೋಪಬೃಂಹಿತಾಃ .. 5..
ದೇಹಾತ್ಮಕಂ ಭವೇತ್ಸತ್ತ್ವಂ ಸತ್ತ್ವಾದ್ಭಾವಃ ಸಮುತ್ಥಿತಃ .
ಭಾವಾತ್ಸಮುತ್ಥಿತೋ ಹಾವೋ ಹಾವಾದ್ಧೇಲಾ ಸಮುತ್ಥಿತಾ .. 6..

ಹೇಲಾ ಹಾವಶ್ಚ ಭಾವಶ್ಚ ಪರಸ್ಪರಸಮುತ್ಥಿತಾಃ .
ಸತ್ತ್ವಭೇದೇ ಭವಂತ್ಯೇತೇ ಶರೀರೇ ಪ್ರಕೃತಿಸ್ಥಿತಾಃ .. 7..

ವಾಗಂಗಮುಖರಾಗೈಶ್ಚ ಸತ್ತ್ವೇನಾಭಿನಯೇನ ಚ .

ಕವೇರಂತರ್ಗತಂ ಭಾವಂ ಭಾವಯನ್ಭಾವ ಉಚ್ಯತೇ .. 8..

[ಭಾವಸ್ಯಾತಿಕೃತಂ ಸತ್ತ್ವಂ ವ್ಯತಿರಿಕ್ತಂ ಸ್ವಯೋನಿಷು .

ನೈಕಾವಸ್ಥಾಂತರಕೃತಂ ಭಾವಂ ತಮಿಹ ನಿರ್ದಿಶೇತ್] .. 9..

ತತ್ರಾಕ್ಷಿಭ್ರೂವಿಕಾರಾಢ್ಯಃ ಶೃಂಗಾರಾಕಾರಸೂಚಕಃ .
ಸಗ್ರೀವಾರೇಚಕೋ ಜ್ಞೇಯೋ ಹಾವಃ ಸ್ಥಿತಸಮುತ್ಥಿತಃ .. 10..
ಯೋ ವೈ ಹಾವಃ ಸ ಏವೈಷಾ ಶೃಂಗಾರರಸಸಂಭವಾ .

ಸಮಾಖ್ಯಾತಾ ಬುಧೈರ್ಹೇಲಾ ಲಲಿತಾಭಿನಯಾತ್ಮಿಕಾ .. 11..

ಲೀಲಾ ವಿಲಾಸೋ ವಿಚ್ಛಿತ್ತಿರ್ವಿಭ್ರಮಃ ಕಿಲಿಕಿಂಚಿತಂ .

ಮೋಟ್ಟಾಯಿತಂ ಕುಟ್ಟಿಮಿತಂ ಬಿಬ್ಬೋಕೋ ಲಲಿತಂ ತಥಾ .. 12..

ವಿಹೃತಂ ಚೇತಿ ವಿಜ್ಞೇಯಾ ದಶ ಸ್ತ್ರೀಣಾಂ ಸ್ವಭಾವಜಾಃ .
ಪುನರೇಷಾಂ ಸ್ವರೂಪಾಣಿ ಪ್ರವಕ್ಷ್ಯಾಮಿ ಪೃಥಕ್ಪೃಥಕ್ .. 13..

ವಾಗಂಗಾಲಂಕಾರೈಃ ಶಿಷ್ಟೈಃ ಪ್ರೀತಿಪ್ರಯೋಜಿತೈರ್ಮಧುರೈಃ .
ಇಷ್ಟಜನಸ್ಯಾನುಕೃತಿರ್ಲೀಲಾ ಜ್ಞೇಯಾ ಪ್ರಯೋಗಜ್ಞೈಃ .. 14..
ಸ್ಥಾನಾಸನಗಮನಾನಾಂ ಹಸ್ತಭ್ರೂನೇತ್ರಕರ್ಮಣಾಂ ಚೈವ .

ಉತ್ಪದ್ಯತೇ ವಿಶೇಷೋ ಯಃ ಶ್ಲಿಷ್ಟಃ ಸ ತು ವಿಲಾಸಃ ಸ್ಯಾತ್ .. 15..

ಮಾಲ್ಯಾಚ್ಛಾದನಭೂಷಣ ವಿಲೇಪನಾನಾಮನಾದರನ್ಯಾಸಃ .
ಸ್ವಲ್ಪೋಽಪಿ ಪರಾಂ ಶೋಭಾಂ ಜನಯತಿಯಸ್ಮಾತ್ತು ವಿಚ್ಛಿತಿಃ .. 16..
ವಿವಿಧಾನಾಮರ್ಥಾನಾಂ ವಾಗಂಗಾಹಾರ್ಯಸತ್ತ್ವಾನಾಂ .

ಮದರಾಗಹರ್ಷಜನಿತೋ ವ್ಯತ್ಯಾಸೋ ವಿಭ್ರಮೋ ಜ್ಞೇಯಃ .. 17..
ಸ್ಮಿತರುದಿತಹಸಿತಭಯಹರ್ಷಗರ್ವದುಃಖಶ್ರಮಾಭಿಲಾಷಾಣಾಂ.
ಸಂಕರಕರಣಂ ಹರ್ಷಾದಸಕೃತ್ ಕಿಲಿಕಿಂಚಿತಂ ಜ್ಞೇಯಂ .. 18..

ಇಷ್ಟಜನಸ್ಯ ಕಥಾಯಾಂ ಲೀಲಾಹೇಲಾದಿದರ್ಶನೇ ವಾಪಿ .

ತದ್ಭಾವಭಾವನಾಕೃತಮುಕ್ತಂಮೋಟ್ಟಾಯಿತಂ ನಾಮ .. 19..

ಕೇಶಸ್ತನಧರಾದಿಗ್ರಹಣಾದತಿಹರ್ಷಸಂಭ್ರಮೋತ್ಪನ್ನಂ .

ಕುಟ್ಟಮಿತಂ ವಿಜ್ಞೇಅಯಂ ಸುಖಮಪಿ ದುಃಖೋಪಚಾರೇಣ .. 20...

ಇಷ್ಟಾನಾಂ ಭಾವಾನಾಂ ಪ್ರಾಪ್ತಾವಭಿಮಾನಗರ್ವಸಂಭೂತಃ .
ಸ್ತ್ರೀಣಾಮನಾದರಕೃತೋ ಬಿಬ್ಬೋಕೋ ನಾಮ ವಿಜ್ಞೇಯಃ .. 21..
ಹಸ್ತಪಾದಾಂಗವಿನ್ಯಾಸೋ ಭ್ರೂನೇತ್ರೋಷ್ಠಪ್ರಯೋಜಿತಃ .
ಸೌಕುಮಾರ್ಯಾದ್ಭವೇದ್ಯಸ್ತು ಲಲಿತಂ ತತ್ಪ್ರಕೀರ್ತಿತಂ .. 22..

[ಕರಚರಣಾಂಗನ್ಯಾಸಃ ಸಭ್ರೂನೇತ್ರೋಷ್ಠಸಂಪ್ರಯುಕ್ತಸ್ತು .
ಸುಕುಮಾರವಿಧಾನೇನ ಸ್ತ್ರೀಭಿಉರಿತೀದಂ ಸ್ಮೃತಂ ಲಲಿತಂ] .. 23..
ವಾಕ್ಯಾನಾಂ ಪ್ರೀತಿಯುಕ್ತಾನಾಂ ಪ್ರಾಪ್ತಾನಾಂ ಯದಭಾಷಣಂ .

ವ್ಯಾಜಾತ್ಸ್ವಭಾವತೋ ವಾಪಿ ವಿಹೃತಂ ನಾಮ ತದ್ಭವೇತ್ .. 24..

[ಪ್ರಾಪ್ತಾನಾಮಪಿ ವಚಸಾಂ ಕ್ರಿಯತೇ ಯದಭಾಷಣಂ ಹ್ರಿಯಾ ಸ್ತ್ರೀಭಿಃ .
ವ್ಯಾಜಾತ್ಸ್ವಭಾವತೋ ವಾಪ್ಯೇತತ್ಸಮುದಾಹೃತಂ ವಿಹೃತಂ] ..25..
ಶೋಭಾ ಕಾಂತಿಶ್ಚ ದೀಪ್ತಿಶ್ಚ ತಥಾ ಮಾಧುರ್ಯಮೇವ ಚ .

ಧೈರ್ಯಂ ಪ್ರಾಗಲ್ಭ್ಯಮೌದಾರ್ಯಮಿತ್ಯೇತೇ ಸ್ಯುರಯತ್ನಜಾಃ .. 26..

ರೂಪಯೌವನಲಾವಣ್ಯೈರುಪಭೋಗೋಪಬೃಂಹಿತೈಃ .

ಅಲಂಕರಣಮಂಗಾನಾಂ ಶೋಭೇತಿ ಪರಿಕೀರ್ತಿತಾ.. 27..
ವಿಜ್ಞೇಯಾ ಚ ತಥಾ ಕಾಂತಿಃ ಶೋಭೈವಾಪೂರ್ಣಮನ್ಮಥಾ .

ಕಾಂತಿರೇವಾತಿವಿಸ್ತೀರ್ಣಾ ದೀಪ್ತಿರಿತ್ಯಭಿಧೀಯತೇ .. 28..

ಸರ್ವಾವಸ್ಥಾವಿಶೇಷೇಷು ದೀಪ್ತೇಷು ಲಲಿತೇಷು ಚ .

ಅನುಲ್ಬಣತ್ವಂ ಚೇಷ್ಟಾಯಾ ಮಾಧುರ್ಯಮಿತಿ ಸಂಜ್ಞಿತಂ .. 29..

ಚಾಪಲೇನಾನುಪಹತಾ ಸರ್ವಾರ್ಥೇಷ್ವವಿಕತ್ಥನಾ .

ಸ್ವಾಭಾವಿಕೀ ಚಿತ್ತವೃತ್ತಿರ್ಧೈರ್ಯಮಿತ್ಯಭಿಧೀಯತೇ .. 30..

ಪ್ರಯೋಗನಿಸ್ಸಾಧ್ವಸತಾ ಪ್ರಾಗಲ್ಭ್ಯಂ ಸಮುದಾಹೃತಂ .

ಔದಾರ್ಯಂ ಪ್ರಶ್ರಯಃ ಪ್ರೋಕ್ತಃ ಸರ್ವಾವಸ್ಥಾನುಗೋ ಬುಧೈಃ .. 31..
ಸುಕುಮಾರೇ ಭವಂತ್ಯೇತೇ ಪ್ರಯೋಗೇ ಲಲಿತಾತ್ಮಿಕೇ .

ವಿಲಾಸಲಲಿತೇ ಹಿತ್ವಾ ದೀಪ್ತೇಽಪ್ಯೇತೇ ಭವಂತಿ ಹಿ .. 32..

ಶೋಭಾ ವಿಲಾಸೋ ಮಾಧುರ್ಯಂ ಸ್ಥೈರ್ಯಂ ಗಾಂಭೀರ್ಯಮೇವ ಚ .

ಲಲಿತೌದಾರ್ಯತೇಜಾಂಸಿ ಸತ್ತ್ವಭೇದಾಸ್ತು ಪೌರುಷಾಃ .. 33..
ದಾಕ್ಷ್ಯಂ ಶೌರ್ಯಮಥೋತ್ಸಾಹೋ ನೀಚಾರ್ಥೇಷು ಜುಗುಪ್ಸನಂ .

ಉತ್ತಮೈಶ್ಚ ಗುಣೈಃ ಸ್ಪರ್ಧಾ ಯತಃ ಶೋಭೇತಿ ಸಾ ಸ್ಮೃತಾ .. 34..

ಧೀರಸಂಚಾರಿಣೀ ದೃಷ್ಟಿರ್ಗತಿರ್ಗೋವೃಷಭಾಂಚಿತಾ .

ಸ್ಮಿತಪೂರ್ವಮಥಾಲಾಪೋ ವಿಲಾಸ ಇತಿ ಕೀರ್ತಿತಃ .. 35..
ಅಭ್ಯಾಸತ್ಕರಣಾನಾಂ ತು ಶ್ಲಿಷ್ಟತ್ವಂ ಯತ್ರ ಜಾಯತೇ .

ಮಹತ್ಸ್ವಪಿ ವಿಕಾರೇಷು ತನ್ಮಾಧುರ್ಯಮಿತಿ ಸ್ಮೃತಂ .. 36..

ಧರ್ರ್ಮಾರ್ಥಕಾಮಸಂಯುಕ್ತಾಚ್ಛುಭಾಶುಭಸಮುತ್ಥಿತಾತ್ .

ವ್ಯವಸಾಯಾದಚಲನಂ ಸ್ಥೈರ್ಯಮಿತ್ಯಭಿಸಂಜ್ಞಿತಂ .. 37..

ಯಸ್ಯ ಪ್ರಭಾವಾದಾಕಾರಾ ಹರ್ಷಕ್ರೋಧಭಯಾದಿಷು .

ಭಾವೇಷು ನೋಪಲಕ್ಷ್ಯಂತೇ ತದ್ಗಾಂಭೀರ್ಯಮಿತಿ ಸ್ಮೃತಂ .. 38..

ಅಬುದ್ಧಿಪೂರ್ವಕಂ ಯತ್ತು ನಿರ್ವಿಕಾರಸ್ವಭಾಜಂ .

ಶೃಂಗಾರಾಕಾರಚೇಷ್ಟತ್ವಂ ಲಲಿತಂ ತದುದಾಹೃತಂ .. 39..

ದಾನಮಭ್ಯುಪಪತ್ತಿಶ್ಚ ತಥಾ ಚ ಪ್ರಿಯಭಾಷಣಂ .

ಸ್ವಜನೇ ಚ ಪರೇ ವಾಪಿ ತದೌದಾರ್ಯಂ ಪ್ರಕೀರ್ತಿತಂ .. 40..

ಅಧಿಕ್ಷೇಪಾವಮಾನಾದೇಃ ಪ್ರಯುಕ್ತಸ್ಯ ಪರೇಣಯತ್ .

ಪ್ರಾಣತ್ಯಯೇಽಪ್ಯಸಹನಂ ತತ್ತೇಜಃ ಸಮುದಾಹೃತಂ .. 41..

ಸತ್ತ್ವಜೋಽಭಿನಯೋಃ ಪೂರ್ವಂ ಮಯಾ ಪ್ರೋಕ್ತಓ ದ್ವಿಜೋತ್ತಮಾಃ .
ಶಾರೀರಂ ಚಾಪ್ಯಾಭಿನಯಂ ವ್ಯಾಖ್ಯಾಸ್ಯಾಮ್ಯನುಪೂರ್ವಶಃ .. 42..

ಷಡಾತ್ಮಕಸ್ತು ಶಾರೀರೋ ವಾಕ್ಯಂ ಸೂಚಾಂಕುರಸ್ತಥಾ .

ಶಾಖಾ ನಾಟ್ಯಾಯಿತಂ ಚೈವ ನಿವೃತ್ತ್ಯಂಕುರ ಏವ ಚ .. 43..

ನಾನಾರಸಾರ್ಥಯುಕ್ತೈರ್ವೃತ್ತನಿಬಂಧೈಃ ಕೃತಃ ಸಚೂರ್ಣಪದೈಃ .
ಪ್ರಾಕೃತಸಂಸ್ಕೃತಪಾಠೋ ವಾಕ್ಯಾಭಿನಯೋ ಬುಧೈರ್ಜ್ಞೇಯಃ .. 44..
ವಾಕ್ಯರ್ಥೋ ವಾಕ್ಯಂ ವಾ ಸತ್ತ್ವಾಂಗೈಃ ಸೂಚ್ಯತೇ ಯದಾ ಪೂರ್ವಂ .

ಪಶ್ಚಾದ್ವಾಕ್ಯಾಭಿನಯಃ ಸೂಚೇತ್ಯಭಿಸಂಜ್ಞಿತಾ ಸಾ ತು .. 45..

ಹೃದಯಸ್ಥೋ ನಿರ್ವಚನೈರಂಗಾಭಿನಯಃ ಕೃತೋ ನಿಪುಣಸಾಧ್ಯಃ .
ಸೂಚೈವೋತ್ಪತ್ತಿಕೃತೋ ವಿಜ್ಞೇಯಸ್ತ್ವಂಕುರಾಭಿನಯಃ .. 46..
ಯತ್ತು ಶಿರೋಮುಖಜಂಘೋರುಪಾಣಿಪಾದೈರ್ಯಥಾಕ್ರಮಂ ಕ್ರಿಯತೇ .

ಶಾಖಾದರ್ಶನಮಾರ್ಗಃ ಶಾಖಾಭಿನಯಃ ಸ ವಿಜ್ಞೇಯಃ .. 47..
ನಾಟ್ಯಾಯಿತಮುಪಚಾರೈರ್ಯಃ ಕ್ರಿಯತೇಽಭಿನಯಸೂಚಯಾ ನಾಟ್ಯೇ .

ಪಿಶಾಚಯಕ್ಷವ್ಯಾಲಾನಾಂ ನರವಾನರಹಸ್ತಿನಾಂ .. 100..

ಮೃಗಮೀನೋಷ್ಟ್ರಮಕರಖರಸೂಕರವಾಜಿನಾಂ .

ಮಹೀಷಾಜಗವಾದೀನಾಂ ತುಲ್ಯಶೀಲಾಃ ಸ್ತ್ರಿಯಃ ಸ್ಮೃತಾಃ .. 101..
ಸ್ನಿಗ್ಧೈರಂಗೈರುಪಾಂಗೈಶ್ಚ ಸ್ಥಿರಾ ಮಂದನಿಮೇಷಿಣಿ .

ಅರೋಗಾ ದೀಪ್ತ್ಯುಪೇತಾ ಚ ದಾನಸತ್ತ್ವಾರ್ಜವಾನ್ವಿತಾ .. 102..

ಅಲ್ಪಸ್ವೇದಾ ಸಮರತಾ ಸ್ವಲ್ಪಭುಕ್ ಸುರತಪ್ರಿಯಾ .

ಗಂಧಪುಷ್ಪರತಾ ಹೃದ್ಯಾ ದೇವಶೀಲಾಂಗನಾ ಸ್ಮೃತಾ .. 103..

ಅಧರ್ಮಶಾಠ್ಯಾಭಿರತಾ ಸ್ಥಿರಕ್ರೋಧಾತಿನಿಷ್ಠುರಾ .

ಮದ್ಯಮಾಂಸಪ್ರಿಅಯಾ ನಿತ್ಯಂ ಕೋಪನಾ ಚಾತಿಮಾನಿನೀ .. 104..

ಚಪಲಾ ಚಾತಿಲುಬ್ಧಾ ಚ ಪರುಷಾ ಕಲಹಪ್ರಿಯಾ .

ಈರ್ಷ್ಯಾಶೀಲಾ ಚಲಸ್ನೇಹಾ ಚಾಸುರಂ ಶೀಲಮಾಶ್ರಿತಾ „ 105..

ಕ್ರೀಡಾಪರಾ ಚಾರುನೇತ್ರಾ ನಖದಂತೈಃ ಸುಪುಷ್ಪಿತೈಃ .
ಸ್ವಽಙ್ಗೀ ಚ ಸ್ಥಿರಭಾಷೀ ಚ ಮಂದಾಪತ್ಯಾ ರತಿಪ್ರಿಯಾ .. 106..

ಗೀತೇ ವಾದ್ಯೇ ಚ ನೃತ್ತೇ ಚ ರತಾ ಹೃಷ್ಟಾ ಮೃಜಾವತೀ .

ಗಂಧರ್ವಸತ್ತ್ವಾ ವಿಜ್ಞೇಯಾ ಸ್ನಿಗ್ಧತ್ವಕ್ಕೇಶಲೋಚನಾ .. 107..

ಬೃಹದ್ವ್ಯಾಯತಸರ್ವಾಂಗೀ ರಕ್ತವಿಸ್ತೀರ್ಣಲೋಚನಾ .

ಖರರೋಮಾ ದಿವಾಸ್ವಪ್ನನಿರತಾತ್ಯುಚ್ಚಭಾಷಿಣೀ .. 108..

ನಖದಂತಕ್ಷತಕರೀ ಕ್ರೋಧೇರ್ಷ್ಯಾಕಲಹಪ್ರಿಯಾ .

ನಿಶಾವಿಹಾರಶೀಲಾ ಚ ರಾಕ್ಷಸಂ ಶೀಲಮಾಶ್ರಿತಾ .. 109..

ತೀಕ್ಷ್ಣನಾಸಾಗ್ರದಶನಾ ಸುತನುಸ್ತಾಮ್ರಲೋಚನಾ .

ನೀಲೋತ್ಪಲಸವರ್ಣಾ ಚ ಸ್ವಪ್ನಶೀಲಾಽತಿಕೋಪನಾ .. 110..

ತಿರ್ಯಗ್ಗತಿಶ್ಚಲಾರಂಭಾ ಬಹುಶ್ವಾಸಾತಿಮಾನಿನೀ .

ಗಂಧಮಾಲ್ಯಾಸವರತಾನಾಗಸತ್ತ್ವಾಽಙ್ಗನಾ ಸ್ಮೃತಾ .. 111..

ಅತ್ಯಂತವ್ಯಾವೃತಾಸ್ಯಾ ಚ ತೀಕ್ಷ್ಣಶೀಲಾ ಸರಿತ್ಪ್ರಿಯಾ .

ಸುರಾಸವಕ್ಷೀರರತಾ ಬಹ್ವಪತ್ಯಾ ಫಲಪ್ರಿಯಾ .. 112..

ನಿತ್ಯಂ ಶ್ವಸನಶೀಲಾಚ ತಥೋದ್ಯಾನವನಪ್ರಿಯಾ .

ಚಪಲಾ ಬಹುವಾಕ್ಛೀಘ್ರಾ ಶಾಕುನಂ ಸತ್ತ್ವಮಾಶ್ರಿತಾ .. 113..

ಊನಾಧಿಕಾಂಗುಲಿಕರಾ ರಾತ್ರೌ ನಿಷ್ಕುಟಚಾರಿಣಿ .

ಬಾಲೋದ್ವೇಜನಶೀಲಾ ಚ ಪಿಶುನಾ ಕ್ಲಿಷ್ಟಭಾಷಿಣಿ ..114..

ಸುರತೇ ಕುತ್ಸಿತಾಚಾರಾ ರೋಮಶಾಂಗೀ ಮಹಾಸ್ವನಾ .

ಪಿಶಾಚಸತ್ತ್ವಾ ವಿಜ್ಞೇಯಾ ಮದ್ಯಮಾಂಸಬಲಿಪ್ರಿಯಾ .. 115..

ಸ್ವಪ್ನಪ್ರಸ್ವೇದನಾಂಗೀ ಚ ಸ್ಥಿರಶಯ್ಯಾಸನಪ್ರಿಯಾ .

ಮೇಧಾವಿನೀ ಬುದ್ಧಿಮತೀ ಮದ್ಯಗಂಧಾಮಿಷಪ್ರಿಯಾ „ 116„

ಚಿರದೃಷ್ಟೇಷು ಹರ್ಷಂ ಚ ಕೃತಜ್ಞತ್ವಾದುಪೈತಿ ಸಾ .

ಅದೀರ್ಘಶಾಯಿನೀ ಚೈವಯಕ್ಷಶೀಲಾಽಙ್ಗನಾ ಸ್ಮೃತಾ .. 117..

ತುಲ್ಯಮಾನಾವಮಾನಾ ಯಾ ಪರುಷತ್ವಕ್ ಖರಸ್ವರಾ .

ಶಠಾನೃತೋದ್ಧತಕಥಾ ವ್ಯಾಲಸತ್ತ್ವಾ ಚ ಪಿಂಗದೃಕ್ ..118..

ವಿಭಕ್ತಾಂಗೀ ಕೃತಜ್ಞಾ ಚ ಗುರುದೇವದ್ವಿಜಪ್ರಿಯಾ .

ಧರ್ಮಕಾಮಾರ್ಥನಿರತಾ ಹ್ಯಹಂಕಾರವಿವರ್ಜಿತಾ .

ಸುಹೃತ್ಪ್ರಿಯಾ ಸುಶೀಲಾ ಚ ಮಾನುಷಂ ಸತ್ತ್ವಮಾಶ್ರಿತಾ .. 120..

ಸಂಹತಾಲ್ಪತನುರ್ಹೃಷ್ಟಾ ಪಿಂಗರೋಮಾ ಛಲಪ್ರಿಯಾ .

ಪ್ರಗಲ್ಭಾ ಚಪಲಾ ತೀಕ್ಷ್ಣಾ ವೃಕ್ಷಾರಾಮವನಪ್ರಿಯಾ .. 121..

ಸ್ವಲ್ಪಮಪ್ಯುಪಕಾರಂ ತು ನಿತ್ಯಂ ಯಾ ಬಹುಮನ್ಯತೇ .

ಪ್ರಸಹ್ಯರತಿಶೀಲಾ ಚ ವಾನರಂ ಸತ್ತ್ವಮಾಶ್ರಿತಾ .. 122..

ಮಹಾಹನುಲಲಾಟಾ ಚ ಶರೀರೋಪಚಯಾನ್ವಿತಾ .

ಪಿಂಗಾಕ್ಷೀ ರೋಮಶಾಂಗೀ ಚ ಗಂಧಮಾಲ್ಯಾಸವಪ್ರಿಯಾ .. 123..

ಕೋಪನಾ ಸ್ಥಿರಚಿತ್ತಾ ಚ ಜಲೋದ್ಯಾನವನಪ್ರಿಯಾ .

ಮಧುರಾಭಿರತಾ ಚೈವ ಹಸ್ತಿಸತ್ತ್ವಾ ಪ್ರಕೀರ್ತಿತಾ .. 124..

ಸ್ವಲ್ಪೋದರೀ ಭಗ್ನನಾಸಾ ತನುಜಂಘಾ ವನಪ್ರಿಯಾ .

ಚಲವೀಸ್ತೀರ್ಣನಯನಾ ಚಪಲಾ ಶೀಘ್ರಗಾಮಿನೀ .. 125..

ದಿವಾತ್ರಾಸಪರಾ ನಿತ್ಯಂ ಗೀತವಾದ್ಯರತಿಪ್ರಿಯಾ .

ನಿವಾಸಸ್ಥಿರಚಿತ್ತಾ ಚ ಮೃಗಸತ್ತ್ವಾ ಪ್ರಕೀರ್ತಿತಾ .. 126..

ದೀರ್ಘಪೀನೋನ್ನತೋರಸ್ಕಾ ಚಲಾ ನಾತಿನಿಮೇಷಿಣೀ .

ಬಹುಭೃತ್ಯಾ ಬಹುಸುತಾ ಮತ್ಸ್ಯಸತ್ತ್ವಾ ಜಲಪ್ರಿಯಾ .. 127..

ಲಂಬೋಷ್ಠೀ ಸ್ವೇದಬಹುಲಾ ಕಿಂಚಿದ್ವಿಕಟಗಾಮಿನೀ .

ಕೃಶೋದರೀ ಪುಷ್ಪಫಲಲವಣಾಮ್ಲಕಟುಪ್ರಿಯಾ .. 128..

ಉದ್ಬಂಧಕಟಿಪಾರ್ಶ್ವಾ ಚ ಖರನಿಷ್ಠುರಭಾಷಿಣೀ .

ಅತ್ಯುನ್ನತಕಟೀಗ್ರೀವಾ ಉಷ್ಟ್ರಸತ್ತ್ವಾಽಟವೀಪ್ರಿಯಾ .. 129..

ಸ್ಥೂಲಶೀರ್ಷಾಂಚಿತಗ್ರೀವಾ ದಾರಿತಾಸ್ಯಾ ಮಹಸ್ವನಾ .

ಜ್ಞೇಯಾ ಮಕರಸತ್ತ್ವಾ ಚ ಕ್ರೂರಾ ಮತ್ಸ್ಯಗುಣೈರ್ಯುತಾ .. 130..

ಸ್ಥೂಲಜಿಹ್ವೋಷ್ಠದಶನಾ ರೂಕ್ಷತ್ವಕ್ಕಟುಭಾಷಿಣೀ .

ರತಿಯುದ್ಧಕರೀ ಧೃಷ್ಟಾ ನಖದಂತಕ್ಷತಪ್ರಿಯಾ .. 131..

ಸಪತ್ನೀದ್ವೇಷಿಣೀ ದಕ್ಷಾ ಚಪಲಾ ಶೀಘ್ರಗಾಮಿನೀ .

ಸರೋಗಾ ಬಹ್ವಪತ್ಯಾ ಚ ಖರಸತ್ತ್ವಾ ಪ್ರಕೀರ್ತಿತಾ .. 132..

ದೀರ್ಘಪೃಷ್ಠೋದರಮುಖೀ ರೋಮಶಾಲೀ ಬಲಾನ್ವಿತಾ .

ಸುಸಂಕ್ಷಿಪ್ತಲಲಾಟಾ ಚ ಕಂದಮೂಲಫಲಪ್ರಿಯಾ .. 133..

ಕೃಷ್ಣಾ ದಂಷ್ಟೋತ್ಕಟಮುಖೀ ಹ್ರಸ್ವೋದರಶಿರೋರುಹಾ .

ಹೀನಾಚಾರಾ ಬಹ್ವಪತ್ಯಾ ಸೌಕರಂ ಸತ್ತ್ವಮಾಶ್ರಿತಾ .. 134..

ಸ್ಥಿರಾ ವಿಭಕ್ತಪಾರ್ಶ್ವೋರುಕಟೀಪೃಷ್ಠಶಿರೋಧರಾ .

ಸುಭಗಾ ದಾನಶೀಲಾ ಚ ಋಜುಸ್ಥೂಲಶಿರೋರುಹಾ .. 135..

ಕೃಶಾ ಚಂಚಲಚಿತ್ತಾ ಚ ಸ್ನಿಗ್ಧವಾಕ್ಛೀಘ್ರಗಾಮಿನೀ .

ಕಾಮಕ್ರೋಧಪರಾ ಚೈವ ಹಯಸತ್ತ್ವಾಂಗನಾ ಸ್ಮೃತಾ .. 136.

ಸ್ಥೂಲಪೃಷ್ಠಾಕ್ಷಿದಶನಾ ತನುಪಾರ್ಶ್ವೋದರಾ ಸ್ಥಿರಾ .

ಹರಿರೋಮಾಂಚಿತಾ ರೌದ್ರೀ ಲೋಕದ್ವಿಷ್ಟಾ ರತಿಪ್ರಿಯಾ .. 137...

ಕಿಂಚಿದುನ್ನತವಕ್ತ್ರಾ ಚ ಜಲಕ್ರೀಡಾವನಪ್ರಿಯಾ .

ಬೃಹಲ್ಲಲಾಟಾ ಸುಶ್ರೋಣೀ ಮಾಹಿಷಂ ಸತ್ತ್ವಮಾಶ್ರಿತಾ .. 138..

ಕೃಶಾ ತನುಭುಜೋರಸ್ಕಾ ನಿಷ್ಟಬ್ಧಸ್ಥಿರಲೋಚನಾ .

ಸಂಕ್ಷಿಪ್ತಪಾಣಿಪಾದಾ ಚ ಸೂಕ್ಷ್ಮರೋಮಸಮಾಚಿತಾ .. 139..

ಭಯಶೀಲಾ ಜಲೋದ್ವಿಗ್ನಾ ಬಹ್ವಪತ್ಯಾ ವನಪ್ರಿಯಾ .

ಚಂಚಲಾ ಶೀಘ್ರಗಮನಾ ಹ್ಯಜಸತ್ತ್ವಾಽಙ್ಗನಾ ಸ್ಮೃತಾ .. 140..

ಉದ್ಬಂಧಗಾತ್ರನಯನಾ ವಿಜೃಂಭಣಪರಾಯಣಾ .

ದೀರ್ಘಾಲ್ಪವದನಾ ಸ್ವಲ್ಪಪಾಣಿಪಾದವಿಭೂಷಿತಾ .. 141..

ಉಚ್ಚಃಸ್ವನಾ ಸ್ವಲ್ಪನಿದ್ರಾ ಕ್ರೋಧನಾ ಸುಕೃತಪ್ರಿಯಾ .

ಹೀನಾಚಾರಾ ಕೃತಜ್ಞಾ ಚ ಶ್ವಶೀಲಾ ಪರಿಕೀರ್ತಿತಾ .. 142..

ಪೃಥುಪೀನೂನ್ನತಶ್ರೋಣೀ ತನುಜಂಘಾ ಸುಹೃತ್ಪ್ರಿಯಾ .

ಸಂಕ್ಷಿಪ್ತಪಾಣಿಪಾದಾ ಚ ದೃಢಾರಂಭಾ ಪ್ರಜಾಹಿತಾ .. 143..

ಪಿತೃದೇವಾರ್ಚನರತಾ ಸತ್ಯಶೌಚಗುರುಪ್ರಿಯಾ .

ಸ್ಥಿರಾ ಪರಿಕ್ಲೇಶಸಹಾ ಗವಾಂ ಸತ್ತ್ವಂ ಸಮಾಶ್ರಿತಾ .. 144..

ನಾನಾಶೀಲಾಃ ಸ್ತ್ರಿಯೋ ಜ್ಞೇಯಾಃ ಸ್ವಂ ಸ್ವಂ ಸತ್ತ್ವಂ ಸಮಾಶ್ರಿತಾಃ .
ವಿಜ್ಞಾಯ ಚಯಥಾಸತ್ತ್ವಮುಪಸೇವೇತ ತಾಃ ಪುನಃ .. 145..
ಉಪಚಾರೋ ಯಥಾಸತ್ತ್ವಂ ಸ್ತ್ರೀಣಾಮಲ್ಪೋಽಪಿ ಹರ್ಷದಃ .
ಮಹಾನಪ್ಯನ್ಯಥಾಯುಕ್ತೋ ನೈವ ತುಷ್ಟಿಕರೋ ಭವೇತ್ .. 146..

ಯಥಾ ಸಂಪ್ರರ್ಥಿತಾವಾಪ್ತ್ಯಾ ರತಿಃ ಸಮುಪಜಾಯತೇ .

ಸ್ತ್ರೀಪುಂಸಯೋಶ್ಚ ರತ್ಯರ್ಥಮುಪಚಾರೋ ವಿಧೀಯತೇ .. 147..

ಧರ್ಮಾರ್ಥಂ ಹಿ ತಪಶ್ಚರ್ಯಾ ಸುಖಾರ್ಥಂ ಧರ್ಮ ಇಷ್ಯತೇ .

ಸುಖಸ್ಯ ಮೂಲಂ ಪ್ರಮದಾಸ್ತಾಸು ಸಂಭೋಗ ಇಷ್ಯತೇ .. 148..

ಕಾಮೋಪಭಾಗೋ ದ್ವಿವಿಧೋ ನಾಟ್ಯಧರ್ಮೇಽಭಿಧೀಯತೇ .

ಬಾಹ್ಯಾಭ್ಯಂತರತಶ್ಚೈವ ನಾರೀಪುರುಷಸಂಶ್ರಯಃ .. 149..
ಆಭ್ಯಂತರಃ ಪಾರ್ಥಿವಾನಾಂ ಸ ಚ ಕಾರ್ಯಸ್ತು ನಾಟಕೇ .

ಬಾಹ್ಯೋ ವೇಶ್ಯಾಗತಶ್ಚೈವ ಸ ಚ ಪ್ರಕರಣೇ ಭವೇತ್ .. 150..

ತತ್ರ ರಾಜೋಪಭೋಗಂ ತು ವ್ಯಾಖ್ಯಾಸ್ಯಾಮ್ಯನುಪೂರ್ವಶಃ .
ಉಪಚಾರವಿಧಿಂ ಸಮ್ಯಕ್ ಕಾಮತಂತ್ರಸಮುತ್ಥಿತಂ .. 151..

ತ್ರಿವಿಧಾ ಪ್ರಕೃತಿಃ ಸ್ತ್ರೀಣಾಂ ನಾನಾಸತ್ತ್ವಸಮುದ್ಭವಾ .

ಬಾಹ್ಯಾ ಚಾಭ್ಯಂತರಾ ಚೈವ ಸ್ಯಾದ್ಬಾಹ್ಯಾಭ್ಯಂತರಾಪರಾ .. 152..

ಖಂಡಿತಾ ವಿಪ್ರಲಬ್ಧಾ ವಾ ತಥಾ ಪ್ರೋಷಿತಭರ್ತೃಕಾ .

ದ್ವಿಗುಣೋಪಜಾತಹರ್ಷೋ ಭವತಿಯಥ ಸಂಗತಃ ಪ್ರಿಯಯಾ .. 235..

ನಾಂಬರಗ್ರಹಣಂ ರಂಗೇ ನ ಸ್ನಾನಂ ನ ವಿಲೇಪನಂ .

ನಾಂಜನಂ ನಾಂಗರಾಗಶ್ಚ ಕೇಶಸಂಯಮನಂ ತಥಾ .. 140..

ನಾಪ್ರಾವೃತ್ತಾ ನೈಕವಸ್ತ್ರಾ ನ ರಾಗಮಧರಸ್ಯ ತು .

ಉತ್ತಮಾ ಮಧ್ಯಮಾ ವಾಪಿ ಕುರ್ವೀತ ಪ್ರಮದಾ ಕ್ವಚಿತ್ .. 241..

ಅಧಮಾನಾಂ ಭವೇದೇಷ ಸರ್ವ ಏವ ವಿಧಿಃ ಸದಾ .

ವಿಧಿವದ್ವಾಸಕಂ ಕುರ್ಯಾನ್ನಾಯಿಕಾ ನಾಯಕಾಗಮೇ .

